
• yn gwneud yn siwr fod y Llywodraeth yn rhoi’r 

help mwyaf i’r bobl sydd ag angen yr help mwyaf   

• yn ddigon rhad i bobl allu talu amdano  

• yn system decach 

 

Rydym am fod yn deg i: 

• bobl sydd ag angen gofal 

• eu teuluoedd 

• y Llywodraeth (a phobl sy’n talu trethi) 

Ein cwestiynau 

Dyma rai cwestiynau i chi feddwl amdanyn nhw. 

 

Dywedwch wrthym beth rydych yn ei feddwl o’r 

cwestiynau.  Cewch hefyd adael inni wybod beth 

yw eich barn am sut i dalu am ofal.   

 

• Ydyn ni’n dweud wrth bobl am ddechrau cynilo 

arian i dalu am eu gofal eu hunain pan fyddan 

nhw’n hŷn?   

 

• Ydyn ni’n rhoi mwy o help i bobl sydd ag angen 

gofal pan fyddan nhw’n ieuengach?  

 

• A ydy’n deg rhoi mwy o help i bobl sydd heb 

gynilo arian i dalu am eu gofal?   

 

• Faint ddylai pobl dalu am eu gofal eu hunain?    

Am ba fath o ofal dylai nhw dalu amdano 

eu hunain? 

• Faint ddylai teuluoedd helpu i’w dalu?  Faint o 

ofal dylai teuluoedd ei roi am ddim?  Pa fath o 

help dylai gofalwyr nad ydyn nhw’n cael eu talu 

ei gael?   

 

• Beth am godi trethi?  Ydyn ni’n codi trethi pawb?  

Neu dim ond rhai pobl?  Neu ydyn ni’n codi trethi 

cwmnïau? 

 

• Ydyn ni’n disgwyl i sefydliadau gwirfoddol 

(voluntary organisations) helpu i dalu am ofal, 

neu a ddylai’r rhain gael cynnig gofal am ddim? 

 

• Ydych chi eisiau i bob awdurdod lleol wneud eu 

rheolau eu hunain? Neu ydych chi am i 

Lywodraeth Cynulliad Cymru wneud y rheolau 

ar gyfer Cymru gyfan? 

Dod yn rhan o bethau 

 

Dywedwch wrthym beth rydych chi’n ei feddwl 

erbyn 28 Chwefror 2009 

Gallwch 

• Fynd i www.payingforcareinwales.net  

Bydd gan y wefan unrhyw wybodaeth newydd 

am y drafodaeth ac am unrhyw gyfarfod y 

gallwch ddod iddyn nhw.   

• Dewch i un o’n digwyddiadau. 

• Anfonwch e-bost atom ar 

payingforcare@wales.gsi.gov.uk 

• Ysgrifennwch atom yn:  

Tîm Talu am Ofal 

Cyfarwyddiaeth Polisi Pobl Hŷn a Gofal Hirdymor 

Llywodraeth Cynulliad Cymru 

Parc Cathays  

Caerdydd  CF10 3NQ 

• Ffoniwch ni ar 02920 823096  


